
GHAWDEX

X’ghadda minn ghalina

Waaqt il-Koncelebrazzjoni f'Ta’ Pinu

Benedittu XVI: “tabib providenzjali u

tmunier mibghut minn Alla”
= Mons Isqgof Mario Grech

Dak in-nhar stess li |-Papa
Benedittu XVI habbar id-decizjoni
tieghu li jirrizenja minn Kap tal-Knisja
Kattolika, id-Djocesi ta’ Ghawdex in-
ghaqdet mal-Insara Kattoli¢i madwar
id-dinja kollha ftalb ghall-Qdusija
Tieghu, li ghandu 85 sena.

Kappillani u sacerdoti Ghawdxin
ikkoncelebraw flimkien ma’ Mons.
Mario Grech, Isqof ta’ Ghawdex,
fQuddiesa fis-Santwarju Ta’ Pinu,
nharit-Tnejn 11 ta’ Frar, fis-7.00pm.
Fil-bidu tal-Quddiesa, I-Isqof Grech
fakkar li I-fidili nsara jitolbu ghall-
Vigarju ta’ Kristu f’kull sagrific¢ju tal-
Quddiesa, imma kienet haga xierga
li I-poplu Nisrani jingabar fgurnata
partikulari bhal dik biex jissieheb
fit-talb u l-appogg spiritwali ghal
Benedittu XVI.

Hu semma kif iktar kmieni wara
nofs in-nhar, kien f’kuntatt bit-telefon
ma’ Mons. Alfred Xuereb, sacerdot
Ghawdxi li jahdem qgrib hafna tal-

I

Mons Isqof Mario Grech riesaq lejn I-artal

Papa fl-istess Palazz Pontificju u dan
zgurah li, huma u jitolbu r-Ruzarju
bhall kull filghaxija, kien se jwassal
lill-Papa I-appogg morali tal-poplu
Malti u Ghawdxi.

Fl-omelija tieghu, I-Isqof Grech
sejjah lill-Papa Benedittu “tabib
providenzjali”, li bhal Gesu nnifsu

fil-Vangelu, gibed lejh gmieghi kbar
ta’ nies biex iwasslilhom il-fejgan ta’
Alla. Hu rrifera ghat-taghlim tieghu
dwar il-gustizzja socjali, imma fuq
kollox ir-rikkezza teologika u spirit-
wali tieghu, i minnu gawdiet il-Knisja
kollha. Il-Papa Germaniz irexxielu
jkun tmunier tajjeb ghad-dghajsa

minn
Charles Spiteri

Ir-ritratt tal-Papa Benedittu u I-Mitra u I-karlotta tieghu li ta lil Ta’ Pinu
esposti b’qima ghall-wiri tal-insara prezenti

ta’ Pietru fi zminijiet imgallba hafna,
meta I-Knisja hi msejha twiegeb
ghal diversi sfidi importanti. Hu kien
don kbir ghall-Knisja u rnexxielu
jzomm djalogu b’sahhtu mad-dinja
moderna. Mhux biss ghen lill-Knisja
tiskopri izjed il-fidi ghanja taghha,
imma emmen fir-raguni izjed mill-
istess lajcisti ta’ zmienna, irrimarka
I-Isqof Grech.

L-Isqof kompla jghid li lil Benedit-
tu ta’ min jammirah ghal hafna kwali-
tajiet, fost I-ohrajn |I-gherf, ic-Carezza
tal-hsieb u |-hlewwa tieghu. Imma
din l-ahhar decizjoni kuraggjuza
tieghu kompliet izzid I-ammirazzjoni
tieghu lejh, ghax uriet l-umilta u fl-
istess hin il-kobor ta’ dan il-bniedem,
li b’servizz lejn il-Knisja, lest li jcedi
s-Sede ta’ I-Isqof ta’ Ruma lil tmunier
iehor li ghandu izjed energija minnu
biex jiggwida lill-Knisja. Wagqt li nk-
omplu nitolbu ghall-Missier taghna

Benedittu, zied I-Isqof Grech, issa
rridu nidhlu fi spirtu ta’ talb biex il-
Mulej jibghatilna raghaj bhalu skond
il-galb ta’ Alla. “likoll stajna ghad-
dejna minn mumenti ta’ niket u dubju
meta smajna bl-ahbar”, tenna I-Isqof,
“‘imma zgur li I-Mulej fil-providenza
tieghu bla tarf jaf jibghatilna tmunier
tajjeb iehor bhal Benedittu”.

Fi tmiem i¢-celebrazzjoni, li
ghaliha attendew ukoll ghadd ta’
Kattolici, I-lsqof Grech dahal mas-
sacerdoti koncelebranti fil-Kappella
tal-Madonna ta’ Pinu u minn hemm
stieden lill-gemgha Nisranija biex
tissieheb mieghu fi tliet Avemarijiet
ghall-bZzonnijiet tal-Papa, li ghandu
mhabba specjali ghall-Madonna
Ta’ Pinu, tant li fl-ahhar Zjara tieghu
fMalta baghtilha I-Warda tad-Deheb
u talabna biex nitolbuha u nsejhulha
“Sultana tal-Familja”.

Membri tad-Direttorju tal-Azzjoni Kattolika Maltija u dik Ghawdxija, flimkien ma’ Mons Isqof Mario Grech, fritratt tal-okkazjoni.

Membri tad-Direttorjat tal-Azzjoni Kattolika flaqgha Ghawdex

Ghall-ewwel darba delegazzjo-
ni gawwija mid-Direttorju Generali
tal-Azzjoni Kattolika Maltija zaru
Ghawdex biex jiltagghu mad-
Direttorju Djocesan.

Flaggha fid-Dar Centrali tal-
Azzjoni Kattolika, fir-Rabat, i
damet ghaddejja erba’ sighat, jid-
diskutu u jirriflettu, dwar ir-realtajiet
differenti li jghixu fihom il-membri

tad-diversi frieghi. Ghall-bi¢ca
I-kbira tal-hin ippartecipa wkoll |-
Isqof Mario Grech, li fil-fatt minnu
kien hareg is-suggeriment ghal din
[-okkazjoni.

Diga geghdin jigu pjanati
lagghat ohrajn simili ghall-futur.
Fost il-partecipanti kien hemm
il-President Generali Dennis
Buttigieg, il-President Djoce-

san Antoine Vassallo, I-Assistent
Generali I-Gizwita Fr Paul Chetcu-
ti, I-Assistent Djo¢esan Mons Car-
melo Hili u s-Segretarju Generali
Adrian Leone Ganado.

